
“Наша мова для нас святая, бо яна нам ад Бога даная”  

Ф. Багушэвіч 

Леанід Дайнека 

 

Беларусь, ты не забыта... 
 

Беларусь, ты не забыта. 

У душы, як Божы знак: 

Хата… Канюшына… Жыта… 

Бульба… Бусел… Шпак… 

Мроя… Хлопец закаханы… 

Цемра… Шлях дамоў… 

Беларусь, ты збудавана 

З беларускіх слоў! 

Паланэз Агінскага 

(Развітанне з Радзімай) 
Хто ж ведеае, што робіцца ў душы? 

А сэрца так шчыміць і моцна б’ецца. 

Ён клавішы спрабуе, каб боль свой заглушыць, 

Які да скону дзён з ім застанецца. 

І раптам чуеш музыку ў цішы, 

Мелодыяй напоўнены пакоі, 
Напружаныя струначкі душы 

Знайшлі прытулак тут, у наваколлі. 
Аж крыявіды родныя стаілі дых, 

Бо слухалі ў той момант яго гранне. 

Іх паланіла музыка, а тонкі слых 

Адчуў тугу за ўсе гады растання. 

Мелодыя, што чулася ў цішы, 

Такая блізкая, знаёмая да болю. 

Вазьмі ж яе, маэстра, запішы, 

Дай ёй магчымасць вырвацца на волю. 

А колькі той пяштоты і журбы 

Лягло ў аснову гэтага прызнання? 

І шкадаванне… Столькі б мог зрабіць 

За ўсе гады бадзяння і выгнання. 

Пачуўшы ноткі, затрубілі жураўлі. 
Яны ж з музыкам лёсам пабрацімы: 

Кідалі кліч свой развітальны да зямлі, 
Як цяжка жыць далёка ад Радзімы. 

Папова Лізавета  11 «А» клас 
 

 



Паэты і пісьменнікі пра мову  Калейдаскоп  

	 студзень	2019	

 

Пімен Панчанка  

 

Родная мова 

 

Кажуць, мова мая аджывае 

Век свой ціхі: ёй знікнуць пара. 

Для мяне ж яна вечна жывая, 

Як раса, як сляза, як зара. 

Гэта ластавак шчабятанне, 

Звон світальны палескіх крыніц, 

Сінь чабору і барвы зарніц, 

І буслінае клекатанне. 

Калі ж хто загадае: «Не трэба!» - 

Адрачэцца ад мовы народ, - 

Папрашу я і сонца, і неба: 

Мне не трэба ні славы, ні хлеба, 

Асудзіце на безліч нягод. 

Толькі месяцаў назвы пакіньце, 

Назвы родныя роднай зямлі, 
Пра якія з маленства ў блакіце 

Бор шуміць і пяюць жураўлі: 
 

 

Студзень - з казкамі снежных 

аблокаў, 

Люты - шчодры на сіні мароз, 
Сакавік - з сакатаннем і сокам 

Непаўторных вясновых бяроз, 
Красавік - час маланак і ліўняў, 

Травень - з першым каханнем, 

сяўбой, 

Чэрвень - з ягаднаю зарой, 

Ліпень - з мёдам, 

З пшаніцаю - жнівень, 

Спелы яблычны верасень, 

Светлы кастрычнік 

У празрыстасці чыстай, крынічнай, 

Лістапад - залаты лістапад, 

Снежань - першы густы снегапад... 

Ці плачу я, ці пяю, 

Ці размаўляю з матуляю – 

Песню сваю, мову сваю 

Я да грудзей прытульваю. 

Гульня «Літаратурная скарбонка» 

10 студзеня, у дзень беларускага маўлення, для вучняў 9-х класаў была 

праведзена гульня «Літаратурная скарбонка». Пасля зімовага адпачынку на 

канікулах  падлеткі з радасцю актуалізавалі раней атрыманыя веды па беларускай 

літаратуры, а таксама зрабілі рэкламу перыядычных выданняў Беларусі. 
Дадзенае мерапрыемства спрыяла пашырэнню сферы выкарыстання беларускай 

мовы. 

Настаўнік беларускай мовы і літаратуры Пышнюк А.А. 

Конкурс эрудытаў «Ведай мову сваю» 

16 студзеня ў 5 «В» класе прайшоў конкурс эрудытаў беларускай мовы «Ведай 

мову сваю». Чытачы адгадвалі загадкі, чыталі вершы на беларускай мове, спрабавалі 
перакласці словы з беларускай мовы на рускую. Усе ўдзельнікі атрымалі невялічкія, але 

прыемныя прызы. 

Настаўнік беларускай мовы і літаратуры Цямрук С. Г. 

 

Пазнавальная гульня «Традыцыі роднага краю»  

24 студзеня для вучняў 6 «В» класа прайшла пазнавальная гульня «Традыцыі 

роднага краю». Дзеці  актыўна ўдзельнічалі ў розных конкурсах. Пасля гульні ўсе былі ў 

добрым настроі. 
Настаўнік беларускай мовы і літаратуры Юрчанка С.А. 

 

  



Юбілейныя даты  Калейдаскоп 

 студзень 2019 

 

студзень 

 
  

150-годдзе з дня нараджэння Ядвігіна Ш. 

120-годдзе з дня нараджэння Міхася Лынькова 

115-годдзе з дня нараджэння Алеся Якімовіча 

100-годдзе з дня нараджэння Васіля Хомчанкі 

100-годдзе з дня нараджэння Алеся Савіцкага 

СТУДЗЕНЬ  

 

Сучасная беларуская назва студзень паходзіць ад слова “сцюдзёны”, 

якая яскрава характарызуе самую халодную пару года. Наогул усе беларускія 

найменні месяцаў адлюстроўваюць характэрныя асаблівасці сезонаў года. У 

рускай мове яны паходзяць ад лацінскіх назваў. У рымлян студзень —

 Januarius, у англічан — January, у немцаў — Januar, у французаў —

 janvier, а ў рэспубліканскім календары французаў значыцца 
як “nivôse” (месяц снегу). У славян ён называўся таксама сечэнь (ад слова 
“секчы”, рыхтаваць дровы), просинец (просінь у небе); у сучаснай мове 

чэхаў — leden, палякаў — styczeń, украінцаў — січень. 

Нярэдка па народных прыкметах год падзялялі на дзве роўныя часткі: 
адна пачыналася з 1 студзеня , другая - з 1 ліпеня. Заўважаючы асаблівасці 
надвор’я ў пэўны дзень першага паўгоддзя, меркавалі пра надвор’е ў 

адпаведны дзень другой паловы года. Супастаўлялі ў першым і другім 

паўгоддзі цэлыя месяцы, а то і поры года. Па студзеню меркавалі пра 
будучую вясну  і пра лета. Па характару першага месяца сяляне стараліся 

вызначыць і набытак, які чакаецца ў агародзе і на полі. За студзень дзень 

павялічваецца на паўтары гадзіны. Дзённая тэмпература паветра звычайна 
3...7 градусаў марозу, але бывае паніжаецца да 40 градусаў, што часам 

прыводзіць да вымярзання азіміны, дрэў і кустоў. Здараліся і навальніцы. 

2019 год у Беларусі: 

2019 – Год малой радзімы (2018-2020) 

2019 – Год кнігі ў краінах СНД 

 
Кнігі — юбіляры беларускіх пісьменнікаў 2019 года 

 

С. Алексиевич, «Цинковые мальчики» — 30 лет (1989) 

Р.Баравікова, першы зборнік паэзіі “Рамонкавы бераг” – 45 гадоў 

 Р.Барадулін, зборнік паэзіі “Рум” – 45 гадоў 

П.Броўка, збарнік вершаў “Пахне чабор” – 60 гадоў 

Я. Брыль, раман “Птушкі і гнёзды” – 55 гадоў 

К. Буйло, першы зборнік вершаў “Курганная кветка”, адрэдагаваў Я. Купала – 

105 гадоў 

В. Быкаў, аповесць “Альпійская балада” – 55 гадоў 

А.Вольскі, кніжка для дзяцей “Чарнічка” – 55 гадоў 

У. Дубоўка, казка “Мілавіца” – 55 гадоў 

У. Караткевіч, раман “Чорны замак Альшанскі” – 40 гадоў 

Я. Колас, аповесць “Дрыгва” – 85 гадоў 

Я. Купала, п’еса “Тутэйшыя” – 95 гадоў 

А. Макаёнак, п’еса “Зацюканы апостал” -50 гадоў 

Я. Маўр, аповесць “ТВТ” – 85 гадоў 

П.Панчанка , зборнік “Кніга вандравання і любові” – 60 гадоў 

І.Шамякін, раман “Сэрца на далоні” – 55 гадоў 

І.Шамякін, раман “Атланты і карыятыды” – 45 гадоў 

     Нумар падрыхтавалі: Папова Л. (11 “А”), 

Герцава А. (11 “Б”), Сёмкін Д. (11 “Б”),  

Церахава Л. (11 “Б”),Чарткова К. (11 “С”) 

Рэдактар Юрчанка С. А. 
 

 


